
 

საერთოსამოქალაქო მოძრაობა 

„მრავალეროვანი საქართველო“ 

 

21.10.2016 

 

წინასწარი შეფასება 

 

21 ოქტომბერი 

 

საერთო სამოქალაქო მოძრაობა „მრავალეროვანმა საქართველომ“ განახორციელა 

მუნიციპალიტეტის წარმომადგენლობითი ორგანოს-საკრებულოსა და თვითმმართველი 

ქალაქის/თვითმმართველი თემის მერის 2017 წლის 21 ოქტომბრის არჩევნების დღეზე 

სამონიტორინგო პროგრამა.   

 

არჩევნების დღეზე სამონიტორინგო პროგრამა მოიცავდა19 საარჩევნო ოლქს, კერძოდ: 

რუსთავის # 20, გარდაბნის # 21, მარნეულის # 22, ბოლნისის # 23, დმანისის # 24, წალკის # 25, 

თეთრიწყაროს # 26, (ქვემოქართლი), ბორჯომის # 36, ახალციხის # 37, ადიგენის # 38, ასპინძის 

# 39, ახალქალაქის # 40, ნინოწმინდის # 41, (სამცხე-ჯავახეთი), საგარეჯოს # 11, ახმეტის # 18, 

(კახეთის), კასპის # 30,  გორის # 32, ქარელის # 33 და ხაშურის # 35 (შიდაქართლის) საარჩევნო 

ოლქებს. 

 

სამონიტორინგო პროგრამაში ჩართული იყო 487 მოკლევადიანი დამკვირვებელი, მათ შორის საუბნო, 

მობილიური ჯგუფის, საოლქო საარჩევნო კომისიისა და ცენტრალური საარჩევნო კომისიის 

დამკვირვებელი.  

 

სამონიტორინგო პროგრამამ სრულად დაფარა რუსთავის # 20, მარნეულის # 22, გორის # 32, 

ახალციხის # 37 და ახალქალაქის # 40 საარჩევნო ოლქები.   

 

არჩევნების დღეზე სამონიტორინგო პროგრამის ხელშეწყობის მიზნით 

„მრავალეროვანისაქართველოს“ ცენტრალუროფისშიფუნქციონირებდა ინციდენტების 

ცენტრი (591 04 76 02). ინციდენტების ცენტრის 8 ოპერატორი მუშაობას 

ეწეოდასაგანგებორეჟიმში და მოკლევადიანი დამკვირვებლებისაგან იღება და ამუშავებდა 

საარჩევნო ხასიათის ინფორმაციას.   

 



 

გარდა აღნიშნულისა, „მრავალეროვანისაქართველოს“ ოფისში მოქმედებდა ცხელი ხაზი, 

რითაც ნებისმიერ მსურველს შეეძლო ესარგებლა და არჩევნების დღეზე სამონიტორინგო 

პროგრამისათვის მიეწოდებინა მის ხელთ არსებული საარჩევნო ხასიათის ინფორმაცია.  

 

არჩევნებზე დღეზე სამონიტორინგო პროგრამას სამართლებრივ მხარდაჭერას უწევდნენ 

პროგრამის იურისტები. 

 

გარდა არჩევნების დღეზე დაკვირვებისა, „მრავალეროვანმა საქართველომ“ განახორციელა 

წინასაარჩევნო სამონიტორინგო პროგრამა რუსთავის, მარნეულის, გარდაბნის, წალკის, 

დმანისის, თეთრიწყაროს, ბოლნისის (ქვემოქართლი), ახალქალაქის, ახალციხის, 

ნინოწმინდის, ასპინძის, ადიგენის, ბორჯომის(სამცხე-ჯავახეთი), ახმეტის, საგარეჯოს 

(კახეთის), გორის, ქარელის, ხაშურისა და კასპის (შიდაქართლის) საარჩევნო 

ოლქებში.პროგრამა მოიცავდა სამონიტორინგო მიმართულებების ფართო სპექტრს, მათ 

შორის საარჩევნო მიზნით ინსტიტუციური, მარეგულირებელი, აღსრულებითი და 

ფინანსური ადმინისტრაციული რესურსების გამოყენების პრაქტიკას.  

 

“მრავალეროვანი საქართველო” 2003 წლიდან აქტიურად არის ჩართული ქვეყანაში 

არჩევნების გამჭვირვალობისა და საარჩევნო პროცედურების ეფექტიანად განხორციელების 

უზრუნველყოფის პროცესში. ორგანიზაცია მონიტორინგს უწევდა საქართველოში გამართულ 

ყველა არჩევნებს.  

* * * 

არჩევნების დღეს „მრავალეროვანი საქართველოს“ სამონიტორინგო პროგრამის ფარგლებში 

მოკლევადიანი დამკვირვებლების მიერ გამოვლენილი იქნა შემდეგი ხასიათის ინციდენტები: 

 

ფიზიკური ძალადობა 

 

მარნეულის #22 საარჩევნო ოლქის # 38 საარჩევნო უბანზე ადგილი ქონდა სიტყვიერ და 

ფიზიკურ დაპირისპირებას ნაკადის მარეგულირებელსა და რეგისტრატორს შორის. 

ინციდენტი აღმოფხვრილ იქნა საუბნო საარჩევნო კომისიის თავმჯდომარის მიერ.  

 

საარჩევნო უბანზე არაუფლებამოსილი პირის ყოფნა 

 

ახალქალაქის #40 საარჩევნო ოლქის # 4 საარჩევნო უბანზე ერთიდაიმავე საარჩევნო 

სუბიექტის ორი წარმომადგენელი ერთდროულად იმყოფებოდა საარჩევნო უბანზე. საუბნო 

საარჩევნო კომისიის თავმჯდომარისადმი „მრავალეროვანი საქართველოს“ დამკვირვებლის 

მიმართვის საფუძველზე ინციდენტი აღმოიფხვრა და ერთმა პირმა დატოვა საარჩევნო უბანი. 



 

 

მარნეულის # 22 საარჩევნო ოლქის #55 საარჩევნო უბანზე მოქალაქე რასინ ისმაილოვი 

გამოცხადდა სხვა პირის, კერძოდ ,,ევროპული საქართველოს“ წარმომადგენლის 

აკრედიტაციით, რაც დადასტურდა აღნიშნულის პირადობის დამადასტურებელი მოწმობისა 

და აკრედიტაციაში მითითებული პირადი ნომრის შეუთავსებოლობა. 

 

ახალქალაქის #40 საარჩევნო ოლქის #40 საარჩევნო უბანზე დაფიქსირდა არაუფლებამოსილი 

პირის ყოფნა. „მრავალეროვანი საქართველოს“ დამკვირვებლის მიერ გაკეთდა სიტყვიერი 

მითითება საუნბო საარჩევნო კომისიის თავმჯდომარისადმი, რის შედეგადაც ინციდენტი 

აღმოიფხვრა.  

 

კენჭისყრის პროცედურის დაგვაინებით დაწყება 

 

მარნეულის #22 საარჩევნო ოლქის #65 საარჩევნო უბანი არ იყო მზად პირველი ამომრჩევლის 

მისაღებად 08:00 საათისათვის. „მრავალეროვანი საქართველოს“ დამკვირვებელმა დარღვევის 

აღმოფხვრის მინზით მიმართა საუბნო საარჩევნო კომისიის თავმჯდომარეს, რომელმაც თავის 

მხრივ რეაგირება მოახდინა დამკვირვებლის სიტყვიერ პროტესტზე და უბანი გახსნა 

ამომრჩევლის მისაღებად.   

 

მარნეულის # 22საარჩევნო ოლქის #5 საარჩევნო უბანი კანონით დადგენილი დროის 

ნაცვლად გაიხსნა 08:30 საათზე. აღნიშნულითან დაკავშირებით დამკვირვებლის მიერ  

გაკეთდა სიტყვიერი მითითება, რაც შესაბამისი ფორმით დაფიქსირდა ჩანაწერთა წიგნში. 

 

არასათანადო დოკუმენტაციით ხმის მიცემა 

 

მარნეულის #22 საარჩევნო ოლქის # 50 საარჩევნო უბანზე საუბნო საარჩევნო კომისიის წევრმა 

პირადობის დამადასტურებელი მოწმობის გარეშე მოახდინა ხმის მიცემა. რაც თავის მხრივ 

კომისიის თავმჯდომარის მხრიდან გაცემული ნებართვით ახსნა. „მრავალეროვანი 

საქართველოს“ დამკვირვებელმა დარღვევის აღმოფხვრის მინზით მიმართა საუბნო 

საარჩევნო კომისიის თავმჯდომარეს, რომელმაც თავის მხრივ რეაგირების გარეშე დატოვა 

დამკვირვებლის სიტყვიერი პროტესტი. 

 

მარნეულის#22 საარჩევნო ოლქის #74 საარჩევნო უბანზე ამომრჩეველმა ხმის მიცემა 

განახორციელა მართვის მოწმობის წარდგენის საფუძველზე. აღნიშნული დარღვევა 

დაფიქსირდა ჩანაწერთა წიგნში. 

 

 



 

 

მარკირების შემოწმების/გაკეთების წესის დარღვევა 

 

რუსთავის #20  საარჩევნო ოლქის #31 საარჩევნო უბანზე დაფიქსირდა ამომრჩევლის 

მარკირების წესის დარღვევა, კერძოდ საუბნო საარჩევნო კომისიის რეგისტრატორმა არ 

მოახდინა ამომრჩევლის მარკირება. „მრავალეროვანი საქართველოს“ დამკვირვებელმა 

დარღვევის  აღმოფხვრის მინზით მიმართა საუბნო საარჩევნო კომისიის თავმჯდომარეს, 

რომელმაც თავის მხრივ  დარღვევასთან მიმართებაში მოახდინა შესაბამისი რეაგირება და 

დარღვევა აღმოიფხვრა. 

 

მარნეულის #22 საარჩევნო ოლქის # 52 საარჩევნო უბანზე დაფიქსირდა ამომრჩევლის 

მარკირების წესის დარღვევა. კერძოდ, სამ ამომრჩეველს არ გაუკეთდა მარკირება. აღნიშნულ 

დარღვევასთნ დაკავშირებით „მრავალეროვანი საქართველოს“ დამკვირვებლის მიერ 

სიტყვიერი შენიშვნა გაკეთდა კომისიის თავმჯდომარისადმი.  

 

ახალქალაქის #40 საარჩევნო ოლქის # 1 საარჩევნო უბანზე დაფიქსირდა ინციდენტი, რის 

შესაბამისადაც ამომრჩეველმა ხმა მისცა მარკირების შემოწმების გარეშე. მიუხედავად 

დამკვირვებლის სიტყვიერი პროტესტისა დარღვევა არ იქნა აღმოფხვრილი.  

 

ახალქალაქის #40 საარჩევნო ოლქის # 66 საარჩევნო უბანზე დაფიქსირდა ამომრჩევლის 

მარკირების წესის დარღვევა, კერძოდ საუბნო საარჩევნო კომისიის რეგისტრატორმა არ 

მოახდინა ამომრჩევლის მარკირება. „მრავალეროვანი საქართველოს“ დამკვირვებელმა 

დარღვევის  აღმოფხვრის მინზით მიმართა საუბნო საარჩევნო კომისიის თავმჯდომარეს, 

რომელმაც თავის მხრივ  დარღვევასთან მიმართებაში მოახდინა შესაბამისი რეაგირება, 

დარღვევა აღმოიფხვრა 

 

რუსთავის # 20საარჩევნო ოლქის #63 საარჩევნო უბანზე დაფიქსირდა კენჭისყრის 

პროცედურის დარღვევა. კერძოდ, ამომრჩეველს მარკირება გაუკეთდა ამომრჩეველთა 

ერთიან სიაში გადამოწმების შემდგომ აღმოჩნდა რომ აღნიშნული პირი არ იყო 

რეგისტრირებული საუბნო საარჩევნო კომისიის ამომრჩეველთა ერთიან სიაში. 

,,მრავალეროვანი საქართველოს“ დამკვირვებლის საჩივრის საფუძველზე რეგისტრატორს 

დაეკისრა დისციპლინარული პასუხისმგებლობა. 

 

ახალქალაქის # 40 საარჩევნო ოლქის # 16 საარჩევნო უბანზე დაფიქსირდა ამომრჩევლის 

მარკირების წესის დარღვევა. კერძოდ, ამომრჩეველს მარკირების შემოწმების გარეშე მიეცა 

ხმის მიცემის უფლება. ,,მრავალეროვანი საქართველოს“ დამკვირვებლის მიერ სიტყვიერი 



 

შენიშვნის საფუძველზე აღმოიფხვრა აღნიშნული დარღვევა, რაც დაფიქსირდა ჩანაწერთა 

წიგნში. 

 

ახალქალაქის # 40 საარჩევნო ოლქის #9 საარჩევნო უბანზე დაფიქსირდა ამომრჩევლის 

მარკირების წესის დარღვევა. კერძოდ, ამომრჩეველს მარკირების შემოწმების გარეშე მიეცა 

ხმის მიცემის უფლება. ,,მრავალეროვანი საქართველოს“ დამკვირვებლის მიერ სიტყვიერი 

შენიშვნის საფუძველზე აღმოიფხვრა აღნიშნული დარღვევა, რაც დაფიქსირდა ჩანაწერთა 

წიგნში. 

 

მარნეულის # 22 საარჩევნო ოლქის #81 საარჩევნო უბანზე დაფიქსირდა ამომრჩევლის 

მარკირების წესის დარღვევა. კერძოდ, ამომრჩეველს მარკირების შემოწმების გარეშე მიეცა 

ხმის მიცემის უფლება.  ,,მრავალეროვანი საქართველოს“ დამკვირვებლის მიერ სიტყვიერი 

შენიშვნის საფუძველზე აღმოიფხვრა აღნიშნული დარღვევა, რაც დაფიქსირდა ჩანაწერთა 

წიგნში. 

 

ახალქალაქის# 40 საარჩევნო ოლქის #66 საარჩევნო უბანზე დაფიქსირდა ამომრჩევლის 

მარკირების წესის დარღვევა. კერძოდ, ამომრჩეველს მარკირების შემოწმების გარეშე მიეცა 

ხმის მიცემის უფლება. ,,მრავალეროვანი საქართველოს“ დამკვირვებლის მიერ სიტყვიერი 

შენიშვნის საფუძველზე აღმოიფხვრა აღნიშნული დარღვევა, რაც დაფიქსირდა ჩანაწერთა 

წიგნში. 

 

მარნეულის#22 საარჩევნო ოლქის #37 საარჩევნო უბანზე დაფიქსირდა ამომრჩევლის 

მარკირების წესის დარღვევა. კერძოდ, ამომრჩეველს მარკირების შემოწმების გარეშე მიეცა 

ხმის მიცემის უფლება.,,მრავალეროვანი საქართველოს“ დამკვირვებლის მიერ სიტყვიერი 

შენიშვნის საფუძველზე აღმოიფხვრა აღნიშნული დარღვევა, რაც დაფიქსირდა ჩანაწერთა 

წიგნში. 

 

ახალციხის #37 საარჩევნო ოლქის #6 საარჩევნო უბანზე დაფიქსირდა ამომრჩევლის 

მარკირების წესის დარღვევა. კერძოდ, ამომრჩეველს მარკირების შემოწმების გარეშე მიეცა 

ხმის მიცემის უფლება.,,მრავალეროვანი საქართველოს“ დამკვირვებლის მიერ სიტყვიერი 

შენიშვნის საფუძველზე აღმოიფხვრა აღნიშნული დარღვევა, რაც დაფიქსირდა ჩანაწერთა 

წიგნში. 

 

ბიულეტენის დამოწმების წესის დარღვევა 

 

მარნეულის #22 საარჩევნო ოლქის #69 საარჩევნო უბანზე დაფიქსირდა ბიულეტენის 

წინასწარი დამოწმება ხელმოწერით და ბეჭდით. ,,მრავალეროვანი საქართველოს“ 



 

დამკვირვებლის მიერ სიტყვიერი შენიშვნის საფუძველზე აღმოიფხვრა აღნიშნული 

დარღვევა, რაც დაფიქსირდა ჩანაწერთა წიგნში. 

 

ახალქალაქის #40 საარჩევნო ოლქის # 66 საარჩევნო უბანზე საუბნო საარჩევნო კომისიის 

რეგისტრატორები წინასწარ აწერდნენ ხელს საარჩევნო ბიულეტინზე და ამოწმებდნენ 

ბეჭდით. აღნიშნულ დარღვევასთნ დაკავშირებით „მრავალეროვანი საქართველოს“ 

დამკვირვებლის მიერ დაიწერა საჩივარი საუბნო საარჩევნო კომისიის თავმჯდომარის 

სახელზე, რის შედეგედაც საჩივარი დაკმაყოფილდა და დარღვევა აღმოიფხვრა.  

 

ახალქალაქის #40 საარჩევნო ოლქის #16 საარჩევნო უბანზე დაფიქსირდა ბიულეტენის 

წინასწარი დამოწმება ხელმოწერით და ბეჭდით. ,,მრავალეროვანი საქართველოს“ 

დამკვირვებლის მიერ სიტყვიერი შენიშვნის საფუძველზე აღმოიფხვრა აღნიშნული 

დარღვევა, რაც დაფიქსირდა ჩანაწერთა წიგნში. 

 

კენჭისყრის ფარულობის დარღვევა 

 

ახალქალაქის # 40 საარჩევნო ოლქის #38 საარჩევნო უბანზე ადგილი ჰქონდა კენჭისყრის 

ფარულობის დარღვევას, კერძოდ ,,ქართული ოცნების’’ წარმომადგენელი ამომრჩეველს შეყვა 

კაბინაში, რისი უფლებაც მას საქართველოს მოქმედი საარჩევნო კანონმდებლობით არ 

ჰქონდა. აღნიშნულ დარღვევასთან დაკავშირებით ,,მრავალეროვანი საქართველოს“ 

მოკლევადიანმა დამკვირვებელმა დაწერა საჩივარი და მოითხოვა ხსენებული პირის 

საარჩევნო უბნიდან გაძევება. 

ახალქალაქის # 40 საარჩევნო ოლქის #34 საარჩევნო უბანზე დაფიქსირდა კენჭისყრის 

ფარულობის დარღვევა, კერძოდ კომისიის წევრმა საჯაროდ განახორციელა ხმის მიცემა. რაც 

,,მრავალეროვანი საქართველოს“ წარმომადგენლის მიერ დაფიქსირდა ჩანაწერთა წიგნში. 

 

მარნეულის # 22 საარჩევნო ოლქის #36 საარჩევნო უბანზე დაფიქსირდა კენჭისყრის 

ფარულობის დარღვევა, კერძოდ შეზღუდული შესაძლებლობების მქონე პირმა, რომელიც 

იმყოფებოდა ამომრჩეველთა ერთიან სიაში უარი განაცხადა საარჩევნო კაბინაში შესვლაზე და 

კენჭისყრა განახორციელა საჯაროდ. ,,მრავალეროვანი საქართველოს“ მოკლევადიანი 

დამკვირვებლის მიერ გაკეთდა მითითება და აღნიშნული დაფიქსირდა ჩანაწერთა წიგნში. 

 

ახალქალაქის # 40 საარჩევნო ოლქის #38 საარჩევნო უბანზე დაფიქსირდა კენჭისყრის 

ფარულობის დარღვევა, კერძოდ კაბინაში ხმის მიცემის დროს იმყოფებოდა ორი პირი. 

,,მრავალეროვანი საქართველოს“ მოკლევადიანი დამკვირვებლის მიერ გაკეთდა მითითება 

და აღნიშნული დაფიქსირდა ჩანაწერთა წიგნში. 

 



 

მარნეულის #22 საარჩევნო ოლქის # 46 საარჩევნო უბანზე ამომრჩეველს უკანონოდ 

შეეზღუდა ხმის მიცემის უფლება, იმის გამო, რომ მას (აღნიშნული ამომრჩეველი არ 

საჭიროებდა დახმარებას) საარჩევნო კაბინაში შეყვა სხვა ამომრჩველი. აღნიშნულ 

დარღვევასთნ დაკავშირებით „მრავალეროვანი საქართველოს“ დამკვირვებლის მიერ 

დაიწერა საჩივარი საუბნო საარჩევნო კომისიის თავმჯდომარის სახელზე. ვინაიდან საუბნო 

საარჩევნო კომისია არ არის უფლებამოსილი განიხილოს აღნიშნული საჩივარი 

„მრავალეროვანი საქართელოს“ მიერ საჩივარი შევიდა მარნეულის საოლქო საარჩევნო 

კომისიაში.  

 

ახალქალაქის #40 საარჩევნო ოლქის #34 საარჩევნო უბანზე ყუთის მეთვალყურე 

რამოდენიმეჯერ დაეხმარა ამომრჩევლებს ბიულეტინის სპეციალურ კონვერტში 

მოთავსებაში. აღნიშნულ დარღვევასთნ დაკავშირებით „მრავალეროვანი საქართველოს“ 

დამკვირვებლის მიერ გაკეთდა სიტყვიერი მითითება საუნბო საარჩევნო კომისიის 

თავმჯდომარისადმი და შესაბამისი ჩანაწერი გაკეთდა ჩანაწერთა წიგნში.  

 

ახალქალაქის# 37 საარჩევნო ოლქის #6 საარჩევნო უბანზე დამკვირვებელი ცდილობდა 

დახმარებოდა ამომრჩეველს ხმის მიცემაში, რომელიც რეალურად არ საჭიროებდა 

დახმარებას. ,,მრავალეროვანი საქართველოს“ დამკვირვებლის მიერ სიტყვიერი შენიშვნის 

საფუძველზე აღმოიფხვრა აღნიშნული დარღვევა, რაც დაფიქსირდა ჩანაწერთა წიგნში. 

 

გადასატან საარჩევნო ყუთთან დაკავშირებული დარღვევები 

 

ახალქალაქის # 40 საარჩევნო ოლქის #16 საარჩევნო უბანზე დაფიქსირდა გადასატანი 

საარჩევნო ყუთის სიაში არსებულიამომრჩევლის ხმის მიცემის უფლების შეზღუდვა. 

იმდენად რამდენადაც გადასატანი საარჩევნო ყუთის სიაში არასწორად იყო მითითებული 

ამომრჩევლის მისამართი. ,,მრავალეროვანი საქართველოს“ მოკლევადიანი დამკვირვებლის 

მიერ გაკეთდა მითითება და აღნიშნული დაფიქსირდა ჩანაწერთა წიგნში. 

 

მარნეულის # 22საარჩევნო ოლქის #51 საარჩევნო უბანზე დაფიქსირდა გადასატანი საარჩევნო 

ყუთის სიაში არსებული ამომრჩევლების ხმის მიცემის უფლების შეზღუდვა, ვინაიდან 

დაზიანდა გადასატანი ყუთის ამომრჩეველთა სია, რის გამოც საარჩევნო ოლქის 

ადმინისტრაციამ მიიღო გადაწყვეტილება შეეწყვიტა გადასატანი საარჩევნო ყუთით ხმის 

მიცემის პროცესი. 

 

მარნეულის # 22 საარჩევნო ოლქის #3 საარჩევნო უბანზე გადასატანი საარჩევნო ყუთი 12:15 

საათზე დალუქულ მდგომარეობაში დაბრუნდა იმ მიზეზით, რომ გადასატანი საარჩევნო 

ყუთის ამომრჩეველთა სიაში არსებული ამომრჩევლები არ იმყოფებოდნენ მითითებულ 



 

მისამართებზე. კომისიის თავმჯდომარემ მიიღო გადაწყვეტილება გადასატანი ყუთი კვლავ 

გასულიყო უბნიდან და გაგრძელებულიყო ხმის მიცემის პროცესი. 

 

საარჩევნო კომისიის საქმიანობაში ჩარევა 

 

მარნეულის #22 საარჩევნო ოლქის #65 საარჩევნო უბანზე ,,ქართული ოცნების“  

წარმომადგენლის მიერ დაფიქსირდა საარჩევნო კომისიის საქმიანობაში ჩარევა, რის 

საფუძველზეც ,,მრავალეროვანი საქართველოს“ დამკვირვებლის მიერ მოხდა საჩივრის 

დაწერა. აღნიშნული საჩივრის მოთხოვნა დაკმაყოფილდა და შესაბამისი კომისიის წევრი 

გაძევებული იქნა საარჩევნო უბნიდან. 

 

დამკვირვებლის უფლების უკანონო შეზღუდვა 

 

მოკლევადიანი დამკვირვებლის მიერ მარნეულის # 22 საარჩევნო ოლქის # 59 საარჩევნო 

უბანზე (სოფელი იმირი) დაფიქსირდა პირველ შემთხვევაში, საუბნო საარჩევნო კომისიის 

წევრის, ხოლო მეორე შემთხვევაში აღნიშნული კომისიის თავმჯდომარის მიერ 

,,მრავალეროვანი საქართველოს“ დამკვირვებლის საქართველოს საარჩევნო 

კანონმდებლობით გარანტირებული უფლებამოსილების განხორციელებაში ხელის შეშლა. 

  

კერძოდ, დამკვირვებელს არ მიეცა საშუალება გადაემოწმებინა უბანზე მოსული ორი 

ამომრჩევლის პირადობის მოწმობაში არსებული მონაცემები იყო თუ არა იდენტური 

ამომრჩეველთა ერთიან სიაში არსებულ მონაცემებთან, იმდენად რამდენადაც გაჩნდა 

საფუძვლიანი ეჭვი, რომ ზემოაღნიშნული პიროვნებები შესაძლოა არ წარმოადგენდნენ 

უბანზე რეგისტრირებულ ამომრჩევლებს (მათი ფიზიკური მახასიათებლები არ ემთხვევოდა 

ამომრჩეველთა ერთიან სიაში არსებულ ფოტო სურათებს). 

  

გარდა აღნიშნულისა, ეჭვი გაამყარა იმ გარემოებამაც, რომ კომისიის წევრმა 

(რეგისტრატორმა) ორგანიზაციის დამკვირვებელს არ მისცა საშუალება შეედარებინა 

ამორჩევლების დოკუმენტებში არსებული პირადი ნომერი, სამაგიდო სიაში არსებულ პირად 

ნომრებთან. საგულისხმოა, რომ კომისიის თავმჯდომარემ ერთ-ერთ ამომრჩეველს მოუწოდა 

არ ეჩვენებინა დამკირვებლისთვის პირადობის დამადასტურებელი დოკუმენტი. 

  

სწორედ „მრავალეროვანი საქართველოს“ დამკვირვებლის დაინტერესების საფუძველზე 

ზემოაღნიშნულმა ამომრჩევლებმა დაუყოვნებლივ დატოვეს საარჩევნო უბანი.   

  

აღმნიშნულ ფაქტზე „მრავალეროვანი საქართველოს“ მოკლევადიანმა დამკვირვებელმა 

საჩივრით მიმართა შესაბამის საარჩევნო კომისიებს, #59 საუბნო საარჩევნო კომისიის 



 

შესაბამისი წევრისა (რეგისტრატორის) და თავმჯდომარის დისციპლინარული 

პასუხისმგებლობის დაკისრების მოთხოვნით. 

 

საარჩევნო მასალის დალუქვის წესის დარღვევა 

ახალციხის # 37 საარჩევნო ოლქის #8 საარჩევნო უბანზე ბიულეტენების დათვლის პროცესში, 

კომისიის წევრებმა არასწორად მოახდინეს ბიულეტენების შეკვრა, კერძოდ საქართველოს 

მოქმედი საარჩევნო კანონმდებლობის მოთხოვნათა შესაბამისად არ მოხდა ბიულეტენების  

შეკვრა(ათ-ათად). 

შემაჯამებელი ოქმის შედგენის წესის დარღვევა 

გორის # 32 საარჩევნო ოლქის #15 საარჩევნო უბანზე შემაჯამებელი ოქმების (მერის, 

პროპორციული, მაჟორიტარული) პირველ გრაფაში დაფიქსირებული ამომრჩევლების 

ხელმოწერების რაოდენობა არ ემთხვეოდა ერთმანეთს. აღნიშნულ ფაქტთან დაკავშირებით 

,,მრავალეროვანი საქართველოს“ მოკლევადიანი დამკვირვებლის მიერ დაიწერა საჩივარი. 

მოთხოვნა: 1. სამივე სახის ბიულეტენების ხელახლა გადათვლა; 2. კომისიის თავმჯდომარისა 

და მდივნის დისციპლინალური პასუხისმგებლობა. 

სხვა სახის დარღვევები 

 

რუსთავის #20  საარჩევნო ოლქის # 33 საარჩევნო უბანზე კომისიის თავმჯდომარე და 

მოადგილე ითავსებდნენ რეგისტრატორის ფუნქციას. კერძოდ, კომისიის თავმჯდომარე და 

მოადგილე საარჩევნო ბიულეტინებს ადასტურებდნენ რეგისტრატორის ბეჭდით. აღნიშნულ 

დარღვევასთნ დაკავშირებით „მრავალეროვანი საქართველოს“ დამკვირვებლის მიერ 

დაიწერა საჩივარი საუბნო საარჩევნო კომისიის თავმჯდომარის სახელზე.  

 

რუსთავის #20  საარჩევნო ოლქის #31 საარჩევნო უბანზე სადემონსტრაციო ოქმი ივსებოდა 

ფანქრით. „მრავალეროვანი საქართველოს“ დამკვირვებლის სიტყვიერი შენიშვნის 

საფუძველზე  ხარვეზი აღმოიფხვრა. 

 

მარნეულის#22 საარჩევნო ოლქის #37 საარჩევნო უბანზე რეგისტრაციის დროს ამომრჩეველმა 

სიაში ხელმოწერა დააფიქსირა სხვა პიროვნების მაიდენტიფიცირებელი მონაცემების 

გასწვრივ. აღნიშნული შესაბამისი წესით დაფიქსირდა ჩანაწერთა წიგნში. 

 

გორის #32 საარჩევნო ოლქის #69 საარჩევნო უბანზე დაფიქსირდა მოქალაქის მიერ სხვა პირის 

ნაცვლად ხმის მიცემის მცდელობა, იმ მოტივით რომ აღნიშნული მოქალაქე წარმოადგენდა 

იმ ამომრჩევლის მეურვეს, რომლის ნაცვლადაც ცდილობდა ხმის მიცემას. აღნიშნულ ფაქტზე 

საუბნო საარჩევნო კომისიის თავმჯდომარის მიერ მოხდა ადეკვატური რეაგირება. 



 

 

სულ სადამკვირვებლო პროგრამის ფარგლებში „მრავალეროვანი საქართველოს“ მიერ 

დაფიქსირდა 49 ინციდენტი მათ შორის ფიზიკური ძალადობის 1 ინციდენტი, საარჩევნო 

უბანზე არაუფლებამოსილი პირის ყოფნის 3 ინციდენტი, კენჭისყრის პროცედურის 

დაგვაინებით დაწყების 2 ინციდენტი, არასათანადო დოკუმენტაციით ხმის მიცემის 2 

ინციდენტი, მარკირების შემოწმების/გაკეთების წესის დარღვევის 11 ინციდენტი, 

ბიულეტენის დამოწმების წესის დარღვევის 3 ინციდენტი, კენჭისყრის ფარულობის 

დარღვევის 9 ინციდენტი, გადასატან საარჩევნო ყუთთან დაკავშირებული დარღვევის 3 

ინციდენტი, საარჩევნო კომისიის საქმიანობაში ჩარევის 1 ინციდენტი, დამკვირვებლის 

უფლების უკანონო შეზღუდვის 1 ინციდენტი, საარჩევნო მასალის დალუქვის წესის დარღვევის 1 

ინცინდენტი, შემაჯამებელი ოქმის შედგენის წესის დარღვევის 1 ინცინდენტი და სხვა სახის 

დარღვევების 4 ინციდენტი.  

 

არსებულ ეტაპზე სადამკვირვებლო პროგრამის ფარგლებში „მრავალეროვანი საქართველოს“ 

მიერ წარდგენილ იქნა 11 საჩივარი, როგორც საუბნო საარჩევნო, ასევე საოლქო საარჩევნო 

კომისიებისადმი, რომელთაგანაც დაკმაყოფილდა 3 საჩივარი, ხოლო დანარჩენი დატოვებულ 

იქნა რეაგირების გარეშე.  

 

რაც შეეხება ინციდენტებზე საუბნო საარჩევნო  კომისიების მიერ გაკეთებულ რეაგირებას, 

უნდა აღინიშნოს ის გარემოება, რომ „მრავალეროვანი საქართველოს“ მოკლევადიანი 

დამკვირვებლების მიერ გაკეთებული სიტყვიერი შენიშვნების უმრავლესობა აღმოფხვრილ 

იქნა გონივრულ ვადებაში. ხოლო ის ინციდენტები, რომელთა აღმოფხვრაც არ მოხდა, მათზე 

დაიწერა შესაბამისი საჩივრები.  

 

„მრავალეროვანი საქართველო“ განაგრძობს საარჩევნო ოლქებში არჩევნების შემდგომი 

პერიოდის მონიტორინგს,რომლის ფარგლებშიც დაკვირვება განხორციელდება 

ორგანიზაციის მიერ  დაწერილი საჩივრების განხილვების პროცესზე. 

* * * 

არჩევნების დღის წინასწარი შეფასება 

 

არჩევნების დღეს „მრავალეროვანი საქართველოს“ მოკლევადიანი დამკვირვებლების მიერ 

მოპოვებულ ინფორმაციაზე დაყრდნობით შესაძლებელია დავასკვნათ, რომ 

მუნიციპალიტეტის წარმომადგენლობითი ორგანოს-საკრებულოსა და თვითმმართველი 

ქალაქის/თვითმმართველი თემის მერის 2017 წლის 21 ოქტომბრის არჩევნები რუსთავის # 20, 

გარდაბნის # 21, მარნეულის # 22, ბოლნისის # 23, დმანისის # 24, წალკის # 25, თეთრიწყაროს 

# 26, (ქვემოქართლი), ბორჯომის # 36, ახალციხის # 37, ადიგენის # 38, ასპინძის # 39, 



 

ახალქალაქის # 40, ნინოწმინდის # 41, (სამცხე-ჯავახეთი), საგარეჯოს # 11, ახმეტის # 18, 

(კახეთის), კასპის # 30,  გორის # 32, ქარელის # 33 და ხაშურის # 35 (შიდაქართლის) საარჩევნო 

ოლქებში არჩევნრბი ჩატარდა მშვიდ, სამართლიან და კონკურენტუნარიან გარემოში. 

 

მიუხედავად აღნიშნულისა რიგ საარჩევნო უბნებზე ადგილი ჰქონდა მცირედი ხასიათის 

საარჩევნო ხარვეზებს, რაც ვერ იქონიებს გავლენას არჩევნების საბოლოო შედეგებზე.  

 

აქვე უნდა აღინიშნოს ის გარემოებაც, რომ „მრავალეროვანი საქართველოს“ მოკლევადიან 

დამკვირვებელთა აბსოლუტურ უმრავლესობას საშუალება მიეცა თავისუფლად 

განეხორციელებინა დაკვირვება უბნის გახსნისა და მოწყობის, კენჭისყრის მიმდინარეობის, 

უბნის დახურვისა და შედეგების შეჯამების პროცესის თითოეულ ეტაპზე.   

 

 

 

 

 

 

 

 

 

 

 

 

 

 

 

 

არჩევნების დღეზე სამონიტორინგო პროგრამა განხორციელდა საქართველოში ნიდერლანდების 

სამეფოს საელჩოს, ეროვნული ღვაწლი დემოკრატიისათვის (NED), ფონდი „ღია საზოგადოება 

საქარველოს“ (OSGF), საქართველოში დიდი ბრიტანეთისა და ჩრდილოეთ ირლანდიის 

გაერთიანებული სამეფოს საელჩოსა და შვედეთის საგარეო საქმეთა სამინიტროს 

ფინანსურიმხარდაჭერით. 

 

წინასწარი შეფასების შინაარსზე პასუხისმგებელია საერთო-სამოქალაქო მოძრაობა „მრავალეროვანი 

საქართველო“ და იგი შესაძლოა არ ასახადეს დონორი ორგანიზაციების შეხედულებებსა და 

მოსაზრებებს. 

საქართველო, 0102, თბილისი, დ. უზნაძის ქ. 117, II სად., 1 სართ. 
ტელ/ფაქსი : (+995 32) 296 21 25 

e-mail: pmmg@pmmg.org.ge      web-page : www.pmmg.org.ge 

